
БУХОРО ОБЛАСТЬ АҲОЛИСИНИ КЎЧИРИШ СИЁСАТИ: ҒОЯВИЙ-ПСИХОЛОГИК 
ТАЪСИР ЎТКАЗИШ УСУЛ ВА ВОСИТАЛАРИ 

Аннотация. Ушбу мақолада Совет ҳукумати олиб борган кўчириш жараёни сиёсатининг 
Бухоро вилояти мисолида таъсирининг ғоявий-психологик механизми таҳлил қилинган. 

Калит сўзлар: кўчириш, стереотип, туртки, туртки, янги ер, зеленник. 
Аннотация. В данной статье анализируется идейная-психологическая механизм 

воздействия политики переселенного процесса проводимой советским правительством на 
примере Бухарской области. 

Ключевые слова: переселения, стеротип, мотивация, импульс, новая земля, целенник. 
Abstract. This article analyzes the ideological and psychological mechanism of the impact of the 

policy of the resettlement process carried out by the Soviet government on the example of the Bukhara 
region. 

Key words: resettlement, stereotype, motivation, impulse, new earth, target. 
 
Большевиклар ҳокимиятни эгаллаши билан коммунистик ғояларни жамият аъзолари онгига 

сингдиришни ўзларининг асосий вазифаларидан бири деб қаради. Коммунизм қуриш ҳақидаги 
назария совет кишиларининг фашизмга қарши курашда қаҳрамонликка чорлаган, ғалабага 
етаклаган ғоя бўлди. Урушдан сўнг партия илгари сураётган ҳар қандай ғоя ва дастурларнинг 
тўғрилиги деярли ҳеч бир совет кишисида шубҳа уйғотмасди. Ғалаба жамиятда совет ҳукумати 
обрў-эътиборининг ниҳоятда ошиб кетишини таъминлаганди. Ҳукумат урушдан сўнг тадбиқ этган 
ҳар бир янги лойиҳасига умумиттифоқ тусини бериб, барча куч ва воситаларни бирлаштиришга 
уринди. Жумладан, оммавий қўриқ кампанияси ҳам бундан мустасно эмасди. Жамиятнинг ҳар бир 
қатламига ғоявий-психологик таъсир ўтказиш орқали янги ерларда ишчи кучига бўлган талабни 

қондириш кўзда тутилганди. Тарғибот-ташвиқот тадбирларига барча таълим муассасалари, 
шунингдек, жамоатчилик органлари ҳам сафарбар этилди. Аҳолига давлат илгари сураётган янги 
ерларни ўзлаштириш ғояси мамлакат истиқболини белгиловчи омил сифатида тушунтирилди. 
Натижада бошланган хайрли ишга ҳар бири киши оз бўлса-да, ўзининг ҳиссасини қўшишга 
уринди. Ғоявий-психологик таъсир аҳолини янги ерларга ундовчи ўзига хос эмоционал импульс 
уйғотишга хизмат қилди. 

ХХ асрнинг 50-йиллари ўрталаридан бошланган қўриқ жараёнида миллионлаб аҳоли режа 
асосида ва жамоатчилик чақириғи билан янги ерга кўчиш истагини билдирганди. Янги ерларни 
ўзлаштириш жараёни бевосита инсон психикаси билан алоқада амалга оширилди. Аҳолини  янги 
ерларга кўчириш жараёнида чўлқуварлардаги ички руҳий кечинмалар уч босқичда юз берди. 

1.Шахсда кўчишга хохиш-истакни уйғониши ва ҳал қилувчи қарор қабул қилиш; 
2.Янги ерга кўчирилган аҳолининг адаптацияси; 
3.Чўлқуварларда янги стереотип, қадрият ва установкаларнинг шаклланиш босқичи. 
Ижтимоий фан соҳаларида олиб борилган тадқиқотлар натижасида шахс эҳтиёжлари ва уни 

қондириш ўртасидаги қарама-қаршилик миграцияга бўлган истакни юзага келтириши таъкидлаб 
ўтилди[15, -С.18]. Шу билан бирга халқларнинг ўзига хос стереотиплари ҳам шахсда кўчиш 
хохиш-истагини пайдо қилишда муҳим роль ўйнади. 1954 йилдан оммавий қўриқ кампаниясига 
старт берилиб, Қозоғистон чўлларига минглаб мигрантлар келдилар[4]. Янги ерда ишлаш истаги  
билан келган чўлқуварларнинг асосий қисми Европа тилли аҳоли вакилларидан иборат бўлган. 
Уларда ёшликда ўз ҳаётини мустақил режалаштириш кўникмалари шакллантирилиб борилганди. 
Қолаверса, бундайларнинг ҳар бир қилган индивидуал ҳаракатлари рағбатлантириб турилганди. 
Натижада бундай шахсда ёшлигиданоқ миграцияга ижобий муносабатлар пайдо бўлганди. 
Ижобий қарашнинг шаклланишида сўзсиз ота-она таъсири беқиёс бўлган[12, -С. 130]. Шу боисдан 
совет ҳукуматнинг кўчириш сиёсати Марказий ва Ғарбий минтақаларда режа бўйича амалга 
оширилганди.  

Бироқ, Ўзбекистонда аҳолини кўчириш сиёсати жуда мураккаб кечди. Шундай бўлишига 
қарамасдан, Иттифоқ маъмурлари курашни бир лаҳза бўлса-да тўхтатмадилар. Охир-оқибатда 
нисбатан ижобий натижага эришилди. 

1950-йилларда ҳам маҳаллий аҳоли маиший турмушида диннинг таъсири катта бўлган. 
Исломдаги жамоавийлик ақидалари ҳар бир мусулмонга ёшликдан қатъий тартибда сингдириб 
борилган. Индивидни жамиятга шахс сифатида ўзини намоён қилиш даврига қадар жамоавийлик 
истаги унда эътиқодга айланиб улгурганди. Натижада ҳар қандай индивидуал ҳатти-ҳаракатларга 
жамият томонидан ўта салбий муносабат билдирилган. Шу жумладан, кўчиш қарори қаттиқ 
танқид остига олинган. Маҳаллий аҳоли айниқса, ёшлар қатлами миграция тушунчасини ҳатто, 
хаёлларига ҳам келтира олмасдилар. Ушбу ҳолат совет ҳукумати амалга оширган кўчириш сиёсати 
таҳлил қилинганида анча ойдинлашди. Жумладан, марказий минтақалардан кўчирилганлар ўртача 
16-24 ёш атрофидаги ёшлардан иборат бўлган[16, -С. 26]. 1950 йилда Ғиждувондан Когон 
районига кўчиш истагини билдирган аҳолининг ёши таҳлил этилганда 6 нафар оила бошлиғи 20 – 
22 ёш оралиғида, 47 нафар оила бошлиқлари 40 ёш ва ундан юқорилиги маълум бўлди[3].  Кўриниб 
турибди-ки, Ўрта Осиё республикалари (Ўзбекистон, Тожикистон) аҳолисининг ёшлар қатламида 
кўчишга хохиш-истак билдирганлар камчиликни ташкил этган. Ёши 40 – 50 орасидаги оила 
бошлиқлари кўчиш истагини билдиришининг сабаби, ўзлари яшаб турган муҳитда пайдо бўлган 
ижтимоий-иқтисодий муаммо ва оилавий эҳтиёжларни қондириш жараёнида бир қатор 
қийинчиликларга дуч келганида эди. Масалан, Когон район ХХII партсъезд совхозига 
Ғиждувондан кўчма хўжалик вакили бўлиб келган Аброр ака: “Оилада кўпчилик бўлганмиз, уй-
жой муаммоси бизни чўлга етаклаган”, – деб таъкидлайди[5]. Ғиждувон район аҳолиси зичлиги 
ҳисобга олинса, юқоридаги фикр асосли экани маълум бўлади. Олот райони “Олот” совхозига 
Бухоро район маданият колхозидан келган Равшан ака: “Отадан эрта етим қолганмиз. Ёлғиз 
онамиз бизни боқиш учун шу совхозга кўчишга қарор қилдилар. Бу ерда онамизга уй-жой, иш ва 
яхшигина маош таклиф қилинган[11]”, – деб хотирлайди. Юқорида келтирилган шахсий мулоқот 
материалларидан аҳоли имконсиз ҳолатлардагина кўчишга қарор қилганлиги маълум бўлади. 
Чунки ўзбек халқида туғилиб, вояга етган заминга, ота-боболари юрти илдиздан бошланиши, ўзи 
дунёга келган заминда яшаб қолиш менталитети жуда кучли бўлиб, совет ҳокимияти йилларида 
77 фоиз ўзбек ўз ерида яшаган. Ҳолбуки бу даража бутун иттифоқда 49.1 фоизни ташкил этарди. 
Уларнинг кўчишига нима бу даражада тўсиқ бўлди? Қаршилик шу қадар енгиб бўлмас даражада 
кучлимиди? Биринчидан, ёшликдан индивидда шаклланган установкалар хоҳишнинг ҳал қилувчи 
қарорга айланишига монелик қилган ва қарама-қаршиликлар натижасида инсон руҳиятида 

зўриқишни келтириб чиқарган. Иккинчидан, янги ерга кўчиш истаги қарорга айлангудек бўлса, 
жамиятнинг қаттиқ қаршилигига учраган. 1960-йилларда Мохончўл массивига уч киши боришга 
қарор қилди. Улардан бири Шопирча қишлоғидан Каримжон ўзи билан чўлга поччасини ҳам 
эргаштириб кетиш мақсадида опасига ниятини маълум қилади. Буни эшитган Муҳтарама бирдан 
ловуллаб кетади: 

-Шундай соя-салқин турганда чўлда бало борми? Жингактош бўлиб чўлда шўр ялашни ким 
қўйибди[21, -Б. 150], – дейди у. 

Ўз яқинлари томонидан ўтказилаётган таъсирга жамиятнинг ҳар бир аъзоси қўшилса-чи? 
Ўзи кўрмаган, билмаган ва ҳатто, тасаввур ҳам қила олмайдиган кимсасиз чўлга кўчишга қарор 
қилиш учун инсондан катта куч-ирода мислсиз босиқлик талаб этилган. Қолаверса, у ўзидаги ички 
қарама-қаршиликларини енга олган тақдирдагина кўчишга қарор қилиши мумкин бўларди. 
Шахсни кўчиш қарори амалга ошса-да, жамиятнинг унга нисбатан салбий таъсири давом этарди. 
Бу эса тинч ҳаётнинг остин-устин бўлишига олиб келарди. 1970-йилларда Ўртачўл массивида 
жавлон ураётган Файзуллага қарата укаси Фозил: 

-Ҳали чўлга келганингизга уч йил бўлди. Хўш нимага эришдингиз?[8] -деганди. 
Кўчиш қарори кенг жамаотчилик орасида ҳам муҳокама бўлган ҳолатларни кўриш мумкин. 

Муҳокамаларда миграция қаттиқ қораланиб, унга нисбатан салбий қарашлар кучайтирилган. 1969 
йилда Бухоро районидан Ўртачўлга келган Бахшулла аканинг кўчиш қарори синфдошлари 
орасида муҳокама қилинди. Синфдошлар орасидан “аҳволинг шуми?”-дегувчилар ҳам топилди[9]. 

Бундай вазиятда аҳолини кўчириб бўлмаслигини яхши англаган совет ҳукумати муаммони 
илмий таҳлил этиш ва амалий ечимларини топишга эътиборни кучайтирди. Тадқиқотларда 
Иттифоқ таркибида истиқомат қилувчи халқлар миграцион интенсивлик коэффицентини аниқлаш 
ва кўчирилган жойда икки йилдан ортиқ яшаш фоизлари ҳисобга олинган ҳолда олиб борилди. 
Совет Иттифоқи халқлари 4 гуруҳга ажратилди. 

1-гуруҳга -руслар, украин, беларус ва литваликлар киритилди. Бу халқларнинг миграцион 
интенсивлик коэффиценти навбатдаги гуруҳларга нисбатан юқори ҳисобланади. Янги ерда икки 
йил ва ундан ортиқ яшаб қолганлар 5 – 7 фоизни ташкил этган. 2-гуруҳга – молдаван, қозоқ, эстон 
ва латишлар кирган. Биринчи гуруҳ вакиллари билан таққосланганда миграцион интенсивлик 
коэффиценти 1,5 марта паст. Янги ерларда молдаванлар – 3,1 фоиз, эстонлар – 5 – 8 фоиз яшаб 
қолган. 3-гуруҳга – қирғиз, озарбайжон, туркман, армани ва грузинлар кирган. Биринчи гуруҳга 
нисбатан миграцион интенсивлик коэффиценти 1,5 – 2 марта паст. Янги жойда кўчганларининг 
1,4 – 2,5 фоизи яшаб қолган. 4-гуруҳ-ўзбек ва тожик кириб, биринчи гуруҳга қараганда миграцион 
интенсивлик 3 марта паст бўлиб, кўчирилган жойда уларнинг бор-йўғи 1,4 – 2,2 фоизи яшаб 
қолгани маълум бўлади[17, -С.45].  

Бухоро область аҳолиси таркибини асосан ўзбек ва тожик миллати вакиллари ташкил 
этишини ҳисобга олсак, аҳолини кўчириш қанчалик мураккаб кечганлиги маълум бўлади. Бу 
борада архив ҳужжатлари янада аниқ маълумот беради. Жумладан, 1952 йил Когон район ижроия 
қўмитаси раиси Исабаевга Меҳнаткашлар депутатлари Бухоро область совети томонидан махсус 
хат юборилганди. Унда районга кўчирилган хўжаликлардан 45 таси рухсатсиз кўчирилган 
жойларини тарк этгани таъкидланган. Уларни ўз жойларига қайтариш учун қилинган уринишларга 
қатъий қаршилик қилаётганликлари кўрсатилади. Агар кўчма хўжаликлар қайтишни исташмаса, 
улар учун давлат томонидан ажратилган кредит ва сарф-харажатларни қоплашни зиммаларига 
юклатишга кўрсатма берилган[6]. Маъмурият томонидан олиб борилган ихтиёрий-мажбурий 
кўчириш сиёсати аҳоли томонидан рад этилди. Область аҳолиси ўзи яшаб турган манзилдан узоқ, 
айниқса чўл минтақаларига кўчирилишига қарши бўлган. 1950 йилда Ғиждувон районидан 100 та 
хўжаликни “Нарпай” совхози ҳудудидаги янги ерларга кўчириш режа қилинганди. Олиб борилган 
тарғибот-ташвиқот жараёнида бирор киши кўчиш истагини билдирган эмас. Натижада режа 
барбод бўлди[2].  

Область аҳолиси ўз урф-одати ва анаъналарига содиқ бўлиб, кўчириш борасида қилинган 
ҳар бир ҳаракатга ижобий бўмаган муносабатини сақлаб қолди. Кўчиш истагининг қарорга 
айланиши учун ҳар бир одам ўз ички туғёнларини енгиб ўтишига тўғри келарди, лекин кўпчилик 
учун  бу осон кечмаган. Мохончўлнинг илк чўлқуварларидан бўлган Каримжоннинг ички 
кечинмалари ўша давр манбаларида жуда аниқ тасвирганланди. “У ўзи ўйлаган режасини 
мушоҳада қилиб, пишитиб олди. Ариқ лабида сарғайиб, қировдан қорамтир бўлиб қолган 
майсаларга бир зум боқди: “Сенинг чечак отган орзунг ҳам ҳудди шу майсалардек шўлғулланиб 
қолса?” Нима дейман ўзимга? Даҳшат?[22 –Б. 148]” 

Иттифоқ ҳукумати янги ерларни ўзлаштиришда ёшлар кучидан фойдаланишга катта умид 
қилганди. Ёшларда ўз даврига хос қизиқувчанлик ва шижоат кучли бўлиб, қалбида орзу–ҳавас 
жўш уриб турарди. Ёшлар онгига осон таъсир қилиш мумкинлиги ҳукуматга аён эди. Шу сабабдан 
барча давлат ва жамоат ташкилотларини жалб этган ҳолда, янги ерларга ёшларни йўналтириш 
чора-тадбирлари ишлаб чиқилди. Асосий эътибор руҳий таъсир ўтказишга қаратилди. Бунда 
жамоатчилик даъвати, чўлқуварлар томонидан мактублар ташкил этиш, матбуот органларида чўл 
саргузаштларини романтик мадҳ этиш каби таъсирчан воситалардан фойдаланилди.  1955 йилда 
қўриқ ва бўз ерларни ўзлаштиришга боришни истаган комсомол-ёшлар Москва йиғилиши 
қатнашчиларининг Совет Иттифоқидаги комсомол ва ёшларга мурожаати эълон қилинди. Унда 
ёшларнинг биринчи отряди комсомол йўлланмаси билан ўтган йилда янги ерларга жўнаб кетгани 
айтилганди. Бепоён ватанимизнинг ҳамма ерларида яшовчи ёшлар уларнинг “Янги ерларга!” деган 
жангавор чақириғини астойдил қўллаб-қувватладилар[13].Тарғибот тадбирлари учун 
мўлжалланган материаллар пухта ўйланган ҳолда тайёрланган бўлиб, ёшларда фахр, ифтихор 
уйғотишга хизмат қилган. Мурожаатда партиянинг иродасини астойидил бажарадиган мард ва 
жасур ташаббускор кўп минглаб азамат кишиларни қўриқ ерга боришга чақирамиз[13], дейилади. 
Қилинган саъй-ҳаракатлар ёшларда ўзига хос мотивация шаклланишига беқиёс ҳисса қўшди. 1956 
йил Мирзачўлга  минглаб ёшлар якка тартибда эмас, балки эшелон-эшелон бўлиб келдилар[20, -
С. 21]. Совет ҳукумати ёшларга мотивация берувчи умуммамлакат аҳамиятига молик омиллар 
билан бир қаторда, ҳар халқни ўзига хос стеротип хусусиятларини ҳам ҳисобга олишни унутмади. 
Жумладан, Ўрта Осиё аҳолисидаги ўзига хос содда, ишонувчан ва оқ кўнгиллилик каби жиҳатлар 
янги ерга бурч нуқтаи назаридан йўналтиришга ҳаракат қилинган бўлса, бошқа миллат ёшлари 
учун моддий рағбатлантириш ва имтиёзлар кўз-кўз қилинди. Янги ерларга келган ёшлар учун 
яхшигина ойлик маош ва рағбатлантириш тизими жорий этилган. Чўлнинг йирик қурилиш 
майдонига айлангани ҳам ёшларни чўлга етаклашда муҳим аҳамият касб этган. Марказий 
минтақаларда истиқомат қилувчи ёшлар ўз келажагини режалаштириш асносида чўлда моддий 
таъминотни яхшилаш, уй-жойга эга бўлиш, оила қуришни мақсад қилди[18, -С. 89]. Ўзбек 
ёшларининг ҳаёт йўллари аксарият ҳолларда  ота-она томонидан белгиланган. Шу сабабдан 
кўпчилик маҳаллий ёшлар ҳалол меҳнат қилиб, орзу-ҳавасга эришиш (кўчган жойда эмас, ўзи 
яшаб турган жойига қайтиб-диссертант) мақсадида кўчишга қарор қилишади. Қолаверса 
кўчирилган ёшларнинг асосий қисми ҳали оила қуришга улгурмаган ва бу ҳолатни вақтинча, деб 
тушунишган. Ота-оналар эса албатта, фарзандлари қайтиб келишига ишончи комил бўлгани 
сабабли, улар қабул қилган қарорга қатъий қаршилик кўрсатмадилар. Лекин ҳукумат томонидан 
ўтказилаётган босим остида миллий урф-одат ва аъаналарга аста-секинлик билан бўлса-да зарба 
берилаётганини кўриш мумкин.  Сабаби, чўлга кўчиб келувчи ёшлар орасида нафақат бўйдоқлар, 
балки ёш ва кўп болали оилалар ҳам бўлганлиги[10, -Б.6] воқеалар гувоҳлари томонидан қайд 
этилади. Бундан ташқари ўтказилган сўровлар янги ерга ёшлар ўз бурчларини бажариш учун 
келган, деган хулоса қилишга ундайди. Мисол учун Қарши чўлига келган қурувчи ёшлар ўртасида 
ўтказилган сўровда: “Сизни Қарши даштига келишга нима мажбур этди?”-деган саволга жавоб: 
ватан олдидаги бурч, фуқаролик виждони, юрак амри, энг қийин жойда бўлиш истаги, қўриқ 
ўлкани ўзлаштиришга ўз кучим билан ёрдамлашиш, романтика[1, -Б. 21-23]-деган жавоблар 
берилган. 

Ўзбекистондаги қўриқ маркази Мирзачўл чўлқуварлари ўртасида ўтказилган сўров ҳам 
юқоридаги фикрларни яна бир бор тасдиқлайди. Экскватор машинисти Николай Воронин: “Нима 
учун Мирзачўлга келдингиз?” деган саволга қуйидагча жавоб берганди: “Мирзачўлга ҳужум 
бошланганлигини эшитиб қолдим. Шунда келажакни ўз қўлинг билан яратсанг, Ватан бойлигига 
бойлик қўшсанг, қандай яхши, деган фикр миямга келди. Ҳеч иккиланмай Янги ерга келдим[19, -
Б. 21]”-деганди.  

1950 йиллардан бошланган қўриқ кампаниясида иштирок этиш истагини билдирган барча 
ёшларга нисбатан ўша даврнинг машҳур  “қалб амри билан келганлар” ибораси қўлланилди. 
Исломга эътиқод қилувчи Ўрта Осиё аҳолисига хос бўлган миллий ментал хусусиятлар ҳам совет 
ҳукумати назаридан четда қолмади. Бу халқларда моддийликдан маънавий дунёни устун билиши 
ҳисобга олинган ҳолда, Ватан олдидаги бурч инсонни чўлга етаклайди, деган ғоя сингдирилди. 
Ўша давр матбуот саҳифаларининг ҳар бири ёшларда ўзига хос истак уйғотувчи эпиграфлар билан 
бошланган. Жумладан, Ўртачўл чўлқуварлари ҳаётини ҳикоя қилишга қаратилган очерклардан 
бирида одамларни чўлга нима бошлайди? Шуҳратми?, Қаҳрамонликми?, Орден олишми?, Мол-
дунё орттириш ишқидир балки?[7] - сўзлардан иборат эпиграф берилганди. Бир сўз билан айтганда 
қийинчилик билан бўлсада, аҳолини кўчиришга эришилди. Галдаги вазифа чўлқуварларни янги 
ерларга адаптация жараёни билан боғлиқ эди. 

Шахснинг адаптация (мослашув) жараёни ХХ асрнинг 50-йилларидан психология, 
ижтимоий-психология, социология ва фалсафа фанларида ўрганилган. Аммо, ҳалигача 

мигрантларни янги жойга мослашуви мавзусидаги илмий тадқиқотларни етарли, деб бўлмайди. 
ХХI асрда миграция умумжаҳон муаммолари қаторида кўрилаётган бир даврда кўчирилганлар-
нинг адаптация жараёни тадқиқотчилар эътиборидан четда қолаётгани таажжубланарлидир. 
Ижтимоий-психологияда мослашувнинг асосий усули – шахс томонидан янги ижтимоий муҳит 
(гуруҳ, жамоа, ташкилотлар-диссертант) меъёр ва қадриятларни ўзлаштириш, шу муҳитда 
ривожланган ижтимоий муносабат шакллари (расмий ва норасмий алоқалар, етакчилик услуби, 
оилавий ва қўшничилик муносабатлари)ни қабул қилиш тушунилади. Бу ижтимоий меъёрлар, 
қадриятлар, шахсий ва ижтимоий манфаат ҳамда ижтимоий вазифа (функциялар) тоифалари 
орқали аниқланади[14, -С. 58]. Дарҳақиқат, янги ерга келган ҳар бир чўл ўзлаштирувчисидан янги 
ижтимоий роль ва позицияга эга бўлиши талаб этилган. Чўлқуварлар янги ерга келиб гувоҳи 
бўлган илк ҳолат уларни ажабланишга мажбур қилди. Сабаби, уларни улкан қум барҳанлари-ю, 
турна қатор қилиб қурилган палаткалар қарши олди. Ажабланиш шахсда ўзига хос катализатор 
вазифасини бажариб, ундан ижобий ёки салбий эмоциялар ҳосил бўлади.  

Мухтасар қилиб айтганда қийинчилик билан бўлсада, аҳолини янги ўзлаштирилган ерларга 
кўчиришга эришилди. Ишонувчан, оқ кўнгил, меҳнаткаш туб ерли аҳолини чўл бағрида улкан қум 
барҳанлари-ю, турна қатор қилиб қурилган палаткалар қарши олганди. Бу эса иттифоқ 
ҳукуматининг навбатдани ҳила-найранги эканлигини айни кўчган хўжаликларгина ўз кўнглида 
ҳис қилганди. 

ЗАҲИРИДДИН МУҲАММАД БОБУРНИНГ “БОБУРНОМА”  АСАРИ КОНЛАР ВА ЕР 
ОСТИ МАЪДАНЛИ СУВЛАРИ -ЧАШМАЛАР  ҲАҚИДА МАЪЛУМОТ БЕРУВЧИ 

МАНБА 
С.Р. Тураева, т.ф.н., Ўзбекистон Миллий гвардияси Ҳарбий-техник институти, Тошкент 

   
 Аннотация.  Мақолада  Заҳириддин Муҳаммад Бобурнинг “Бобурнома” асрининг  XVI аср 

Ўрта Осиё тоғ кончилик тарихини ўрганишдаги аҳамияти ва ундаги маълумотларни бошқа 
тарихий манба ва адабиётлар маълумотлари асосида қиёсий таҳлил қилинган. “Бобурнома” асри 
Ўрта Осиёнинг қадимий шаҳарлари, Эрон, Афғонистон, Покистон, Ҳиндистоннинг  XVI асрдаги 
тоғ-кон соҳаси, ер ости табиий бойликлари, маъданли сувлари, тоғ-кон соҳаси хомашёси билан 

боғлиқ ҳунармандчилик турлари  ва уларнинг савдоси тарихига оид қизиқарли маълумотларни 
берувчи қимматли манба эканлиги ўрганилган.  Мақолада Қўқон хонлигининг тарихий ҳудудлари  
Фарғона, Хўжанд, Ўш ва Қобул вилояти унинг тоғларидаги конлар ҳамда ҳудудда жойлашган 
чашмалар ҳақида маълумот берилади.   

 Калит сўзлар:  “Бобурнома”, тоғ-кон иши,  конлар, фируза кони, темир, кумуш, маъданли 
сув, чашма, ер ости табиий бойликлар,  қимматбаҳо тошлар.    

Аннотация. В статье на основе других исторических источников и литературы 
проводится сравнительный анализ значения «Бобурномы» Захириддина Мухаммада Бабура в 
изучении истории горного дела Средней Азии в XVI веке и содержащейся в ней информации. 
Бобурнома - ценный источник интересной информации о древних городах Средней Азии, 
горнодобывающей промышленности Ирана, Афганистана, Пакистана, Индии в XVI веке, 
природных ресурсах, минеральных водах, видах ремесел, связанных с добычей сырья и истории 
горного дела. 

В статье представлена информация об исторических регионах Кокандского ханства - 
Ферганской, Ходжандской, Ошской территория и Кабульской область а также 
месторождениях в ее горах и источниках, расположенных в этом районе. 

 Ключевые слова: «Бобурнома», горное дело, месторождения, месторождение бирюзы, 
железо, серебро, минеральная вода, источник, подземные природные ресурсы, драгоценные камни. 

Аbstract. Based on other historical sources and literature, the article provides a comparative 
analysis of the significance of Zakhiriddin Muhammad Babur's "Boburnoma" in the study of the history 
of mining in Central Asia in the 16th century and the information it contains. Boburnoma is a valuable 
source of interesting information about the ancient cities of Central Asia, the mining industry of Iran, 
Afghanistan, Pakistan, India in the 16th century, natural resources, mineral waters, types of crafts related 
to the extraction of raw materials and history of mining. 

Тhe article provides information on the historical regions of the Kokand Khanate - Fergana, 
Khojand, Osh territories and Kabul regions, as well as deposits in its mountains and sources located in 
this area. 

Key words: "Boburnoma", mining, deposits, turquoise deposit, iron, silver, mineral water, source, 
underground natural resources, precious stones. 

 
Буюк Бобоколонимиз Заҳириддин Муҳаммад Бобур (1483-1530) ўзбек халқини довруғини 

дунёга таратган улуғ аждодларимиздан биридир. У асос солган Бобурийлар салтанати 
Ҳиндистонда 332 йил ҳукмронлик қилди.  Ушбу буюк саркарда жаҳон тарихида  истеъдодли шоҳ 
ва шоир сифатида, беназир адабий мероси, бунёдкор ишлар соҳиби,  кучли давлат арбоби сифатида 
юксак ўрин эгаллайди.   У яратган тарихий меъмуар асар “Бобурнома” ўзида ҳозирги  Ўрта 
Осиёнинг қадимий шаҳарлари, Эрон, Афғонистон, Покистон, Ҳиндистон  тарихига оид  қимматли  
сиёсий тарихий, географик, этнографик маълумотларини сақлаши билан ноёб манба ҳисобланади. 
Бугунги кунда биз Заҳириддин Муҳаммад Бобурнинг “Бобурнома” асари  Ўрта Осиё тоғ-кончилик 
соҳасини ўрганишда Ҳам муҳим манба эканлигига шоҳид бўлмоқдамиз. Хусусан мазкур асарда  
нафақат  Ўрта Осиё балки Қобул, Ҳиндистон ҳудудидаги  маъданли конлар, чашма- минерал сувли 
ҳудудлар ҳақида ҳам маълумотлар келтирилган.  

 Эътиборимиз марказидаги кончилик иши бу – инсониятнинг асосан  ер ости фойдали 
қазилмаларидан фойдаланиш билан боғлиқ фаолиятидир. Ўз ичига фойдали маъданларни 
истефода қилишни мақсад қилган ҳолда ер қатламидаги маъданларни ўзлаштиришнинг барча 
турини қамраб олиб, уларни дастлабки билан боғлиқ илмий тадқиқотлар олиб бориш киради [1].   
Ушбу соҳа бугунги кунда қуйидаги кенг қамровли тадқиқотларни ҳам қамраб олган. Кончилик 
ишига – фойдали қазилмалар конларини қидириш, уларни ер остидан қазиб олиш, дастлабки қайта 
ишлаш, бойитиш, бўйича ишлаб чиқариш тармоқлари мажмуи  ҳисобланади. Кон саноати 
қуйидаги асосий гуруҳларга бўлинади : ёқилғи - нефть, табиий газ, кўмир, сланец, торф қазиб 
олиш; руда  - темир рудаси, марганец рудаси, рангли металлар, асил ва ноёб металлар рудалари, 
радиактив элементлар қазиб олиш; нометалл қазилма ва маҳаллий қурилиш материаллари 
саноати - мармар,  гранит, асбет, бўр, долмит кварцит, каолин, гипс, мергель, дала шпати, оҳактош 
ва бошқаларни қазиб олиш; кон- кимё - апатит, калий тузлари, нефелин, селитра, олтингугурт 
колчедани, бор рудалари, фосфат хом ашёси қазиб олиш;  гидроминерал сувлар - минерал ер ости 
сувлари, сув таъминоти ва бошқа мақсадлар учун сув олиш  каби фаолият киради[2]. 

   Ўрта Осиёнинг XVI асрлардаги кончилик тарихини ўрганишда  Заҳириддин Муҳаммад 
Бобурнинг “Бобурнома” асари муҳим манба ҳисобланади. 

“Бобурнома”да Ўш  ҳақидаги маълумотларида, “... Барокўҳ тоғида  қизил била оқ мавжлиқ 
тош ушбу тоғда пайдо бўлади: пичоқ дастаси ва такбанд ва баъзи нималар қилурлар, хейли яхши 
тошдур [3]. ”  - деб хабар беради. Муаррих ўз навбатида кон ҳақида маълумот бериб, ушбу кон 
маҳсулоти билан боғлиқ ҳунар турларини, кон хом ашёсини маиший турмушда фойдаланишини 
эслатиб ўтмоқда.  

Хўжанд ҳақида ёзар экан,  “Қўрғон била дарёнинг шимол тарафида бир тоғ тушубдир. 
Мунуғил отлиқ, дерларким, бу тоғда фируза кони ва баъзи конлар топилур. Бу тоғда бисёр йилон 
бор.[4] ”  Ўрта Осиё фируза тоши ташқи савдода жуда қадрланган қимматбаҳо тошлардан 
саналади.  Бу тош кўпгина заргарлик буюмларини безаш билан бир қаторда, задогонлар 
саройларига безак сифатида қадалгани ҳам маълум. 

  Заҳириддин Муҳаммад Бобур “Бобурнома”да  “Фарғона вилоятининг гирдо-гирди 
тоғларида яхши яйлоқлари бор. Бир гиёҳ эшитилдиким, Еттикентнинг тоғларида бўлур, ул эл 
“айиқ ўти” дерлар, меҳргиёҳ хосиятлиқ, ғолибо меҳргиёҳдур, ул эл бу била айтурлар. Бу тоғларда 
фируза кони ва  темур кони бор”[5] - деб маълумот беради.  

 Фарғона ҳақидаги XVII-XIXасрларга оид бир қатор манбалар ҳам водийнинг феруза кони 
ва темир кони ҳақидаги маълумотларни тасдиқлайди. Яъни, Қўқонда фахрланишга арзугулик, 
Бадахшон ферузаси сифатидак сифатли феруза ҳам қазиб олинган.   Яхши феруза соф ҳаво рангда 
бўлиб, ҳеч қандай доғларсиз бўлган. Исфара шаҳри яқинидан ва дарёнинг юқори оқимидан 
Қўқонга ўтадиган қисмидан  шундай сифатли феруза олинган.  Тоғли тожик аҳолиси ферузани 
қазиб олиш ишлари билан шуғулланган. Маҳсулотни Қўқон ва Марғилонга олиб келиб сотганлар. 
Ферузанинг улгуржи савдоси ўтказилиб, олиб сотувчилар ферузани катта бўлак гранитини кичик 
қисмларга бўлиб сотиб ҳам фойда кўрганлар. Ферузанинг паст навлиси сал яшил тусли бўлган. 
Исфара атрофларида тоғда Қора-қирғизлар яшовчи жойларда фирузадан ташқари, зумрад, ёқут, 
қизил ёқут  ҳам қазиб олганлар ва савдоси билан шуғулланганлар. Уларнинг энг яхши кони  Лал- 
кон  деган жойда бўлган. Бошқа жойларда лапись-лазурит кўп учраган. Қўқон ёқут тоши жуда 
қадрланган ва қимматбаҳо саналган[6]. 

Кумушга бой конлар Сирдарёнинг шимолий томонида,   Алатау тоғида  кўплаб жойлашган 
эди. Намангандан икки кунлик масофадаги ердан кумуш  олинган. Аҳоли ёзнинг уч ойида 
кумушни қазиб олганлар. Бошқа пайт бу ерда совуқ ҳукмрон бўлган, қалин қор ёғган.  Бу тоғнинг 
энг баланд жойи бўлиб, рудага бой  бўлган. Намангандан 4 кунлик масофада Кетмонтепа йўлида 
яна бир кумуш кони бўлган. 1839 йил хон у ерга кончиларни жўнатган. Улар 1000 чарик руда қазиб 
олиб келган. Ундан 100 чорик қўрғошин чиққан.  Унга ишлов берилганда эса, 1 чорик тоза кумуш 
олинган. Кумуш олиш жараёни жуда мураккаб ва қийин бўлган. Бунга сабаб сув танқислиги ва 
Алатаунинг бу жойида жуда кучли совуқ изғиринли шамол ҳалақит берган.Деярли барча кончи 
ишчилар касал бўлиб қайтган[7].  

Қўқонда ҳар йили бир оз миқдорда мис олинган. Қўқонликлар айтишича, бир тоғли давон 
бўлиб, мис рудасига жуда  бой бўлган. У ернинг ҳавоси тоза эмаслигидан кончи ишчилар у ерда 
узоқ қололмаган. Темир рудаси Хўжанд яқинидаги тоғлардан олинган[8]. “Бобурнома” да 
келтирилганидек,  Фарғона ҳудудидан  темир ва бошқа металлар Наманганнинг шарқий томонида  
жойлашшган Кетмонтепа конидан олинганлигини тасдиқловчи  маълумотлар мавжуд.   

Мирзо Ҳайдар «Тарихи Рашидий» да 1499-1500 йил воқеалари баёнида Мирзо Абобакр 
(1514 йил вафоти) Дуғло Амир Буложи авлоди, Амир Сайид Алининг Сонсиз Мирзо ўғлининг 
вориси   Шарқий Туркистонда  (1465й) Ёрканд хонлигига асос солган ва Ёрканндни пойтахт қилиб, 
48 йил  ҳукмронлик қилган. 1477 йил Хўтанни Холназар ва Қулназар мирзолардан тортиб олган, 
1480-81 Мирзо Ҳайдардан Қошқар ва Янги Ҳисорни тортиб олган эди.  Ушбу жойларни 
бошқарувида  Мирзо Абобакр қаттиқўллик қилиб, гуноҳи бўлган шахсларни занжирбанд қилиб, 
Қошқар, Ёркенд, Хўтан қалъаларида маълум жойларни қаздириб, тупроғидан олтин. кумуш 
ювдириб, кўп бойлик тўплаганлиги.  Ҳатто Хўтаннинг қадимги бир қалъасини 27 жойидан 
кавалатиб, мисдан хумлар, унинг ичида тиллодан ясалган офтобаларда тоши нуқро (кумуш) дан 
сирланган кўп хазинага эга бўлганлиги ҳақида ёзилади.  Ушбу хумларда  туркийда хат 
битилганлиги «мулк Хумор хотуннинг ўғли нима киши эрдиким ва қойда эрдиким, бул ажабки 
бовужуди ушбу ишларни мушоҳада қилмоқ бирла ҳирс ва хаёлотини носирадин тўхтамас эрди» 
деб ёзилган экан[9]. 

“Бобурнома” асарида Ўрта Осиё ҳудудидаги шифобаҳш булоқ сувлари, маъданли чашмалар 
ҳақида ҳам маълумотлар берилади.  

“...... Қубонинг ботқолик қора суйи бор, кўприкдин ўзга ердин кечиб бўлмас, қалин черик 
келиб кўпркуда тиқилиб, қалин от ва тева бу қора сувга йиқилиб зоеь бўлди. Уч- тўрт йил мундин 

бурунроқ Чир ( Чирчиқ дарёси) суйининг гузарида улуғ шикаст топиб эдилар, бу воқеа андин ёд 
бериб. Черик элига воҳима ғолиб бўлди”[10]   Ботқоқлик қора сув – бу нефт аралашмали оқар сув 
бўлиш эҳтимоли мавжуд. Чунки оддий сувга кўприкдан йиқилганда кўп аскарлар тўдаси ва от, 
ҳамда туя чиқиб кетиш эҳтимоли юқори. Аммо бу ерда аксарияти бу  ботқоқликдан чиқа олмай 
ғарқ бўлганлигига ишора қилинмоқда.  

 Қубони- жойлашган ўрни ҳақида  “Андижоннинг тўрт йиғочида Қубоға (ҳозирги Қува)”[11] 
дейилади. Демак, Андижон яқинидаги манзил ҳақида айтилмоқда. Аммо Бобур лойқали оқар 
сувни ҳам назарда тутган бўлиш эҳтимоли ҳам бор.  

“.... Неча кундин сўнг ёниб Даҳкатга келдим. ... Дахкат туз ер учун Оббурдан дабони била 
Масчо (Маисхой) кўҳитонига оштуқ. Мачоннинг қуйидағи кенти Оббурдандур. Обурдандин 
қуйироқ бир чашма тушубтур, бу чашма бошида мазоредур. Ушбу чашмадин юққори Масчо 
дохилидур. Қуйи Палғарга тааллуқдур. Ушбу чашма бошида, чашма ёқасидағи тошда қазиб, бу уч 
байтни сабт эттим: Бу чашма яқинида бир тошга  сўз ёзилган. Эшиттимки, қутлуқ табиатли 
Жамшид бир булоғ бошида тош устига шундай деб ёзган экан: бу булоғ тепаида бизлар ингари 
куп кишилар келиб ўлтурдилар, кетдилар ва йўқ бўлдилар. Оламни мардлик ва зўрлик билан 
олдик, лекин ўзимиз билан гўрга элитмадик ”- деб ёзилган экан.  

  “Бобурнома”да Қобул ҳақида ёзар экан, у ердаги табиий бойликлар ер ости ашмалари 
ҳақида ҳам маълумот беради.  Яъни “..... Шоҳи  Кобул тоғидин Кобул ари боқа уч кичикрак чашма 
чиқар, иккии Гулкина навоҳисидадур, бир чашма бошида Хожа Шаму (Хожа Шамсиддин Жонбоз) 
отлиқ мазордур: яна бирида Хожа Хизирнинг қадамгоҳидур. Бу икки ер Кобул элининг 
гаштгоҳидур. Яна бир ашма Хожа Абдусамад тўғрисидадур. Хожа Рўшнойи дерлар.[12]”  
Кобулнинг “... яна бир  (Ғурбанд туманидур. .....дерларким Ғурбанд тоғларида кумуш кони ва 
ложувард кони бўлур”[13].  

XVII аср муаррихи Махмуд ибн Вали хам “Хирот шарқий томонидаги Ғур вилояти 
жойлашган бўлиб, унинг тоғларида  қ қўрғошин, темир ва  сурма конлари” жойлашганлигини 
тасдиқлайди[14].     

 Кобул ерларида Памғон “.....  тоғнинг туида чашма вақе бўлибдур. Хожа Сеёрон дерлар.  Бу 
чашмада ва бу ашманинг атрофида уч навь дарахтлардур. Чашманинг ўртасида қалин чинор 
дарахитларидур, латиф сояси бордур. ” манбада. Мазкур жойда Кобулнинг ғарбий томонларида 
бўлмайдиган  бошқа балут дарахтлар ҳақида ёзган[15].   

 Кобулнинг  “ яна бир Зурмат туманидир. .....бу туманнинг жаубида тоғдур. Баркистон тоғи 
дерлар. Бу тоғнинг домонасида муртафеь ерда чашма чиқибдур. Шайх Муҳамад Мусулмоннинг 
қабри бу ердадур[16]”  Қобул йўлида “Бодом чашма Жигдалик йўли ора олти қўниб Одинапур 
келилди……….. Қўшгунбаздин кўчуб Гарм чашмаға тушганда……”[17].  

“Бобурнома”да мазкур воқеалар юз бергунча бўлган чашмалар ҳақида ҳам маълумот мавжуд. 
Яъни “ китобларда битубтурларким, Ғазнида[18] бир чашма бордурким, агар нажоат ва қозуротни 
бу чашмаға солсалар, ўшул замон тўлғоқ ва тўфон ва ёғин ва чопғун бўлур. Яна бир тарихда 
кўрулубтурким. Ройи ҳинд обуктигинни Ғазнида муҳосара қилғонда Собуктигин буюрурким, бу 
чашмаға нажосат била қозурот солурлар. Тўлғоқ ва тўфон ва ёғин ва чопқун бўлур. Бу ҳийла била 
ул ғанимни дафь қилур. Мен Ғазнида ҳар неча тажассус қилдим, бу чашмадин ҳеч ким нишон 
бермади ”[19] - деб келтирилади. Бобур бу чашмага қандайдир бошқа ёт нарса солинса, тўфон 
кўтарилиши, ёмғир ёғиши каби об-ҳаво ўзгаришлари ҳақида маълумот бермоқда. Бизга тарихий 
манбалардан маълумки, бундай ҳодисалар “яда тоши билан содир этилган об-ҳавога таъсир 
ўтказишга уринган ҳолатлар мавжуд. Эътибор қаратилса, ядачи ёмғир чақириш учун тошни сувга 
солиб дуолар ўқилиши айтилади. Ўрта Осиё хлқларининг этнологиясига оид тадқиқотларда “яда”  
тоши ҳақида қизиқарли маълумотлар кўплаб учрайди.  

 Ҳофиз Таниш Бухорийнинг “Абдулланома”  асарида ёзишича, “Тарих аҳли Моварауннаҳр 
ажибларидан қуйидагиларни (ҳам) ёзганлар: у ерда бир тоғда ғор бор; ғордан бир булоқ қайнаб 
оқиб туради. (Булоқ суви) қишда шу қадар иссиқ бўладики, унга тушган киши ҳароратига бардош 
беролмайди. ёзда шу қадар совуқ бўладики. (ҳатто) музлаб қолади. Туркистон билан 
Мовароуннаҳр ўртасидаги тоғда бир хил қора тош бор.  У кўмирга ўхшаб ёнади. Уни эшакларга 
ортиб шаҳарларга келтирадилар. Халқ уни сотиб олади. Агар (уни ) ёндирилганда, кули оқ бўлади. 
Уни кийим ва саллани оқартиришда ишқор ўрнида ишлатадилар. У (тоғда) яна бир хил тош (ҳам 
борки, уни сувга ташлаганда шамол, булут, чақмоқ ва ёғин (ёғингарчилик) пайдо бўлади. Ҳикмат 
аҳли (буни)  у ошнинг хоссаларидан, деб биладилар. (Лекин ) Тангри нарсаларнинг ҳақиқатини 
билгувчидир ”[20].   Яда тоши – ёғингарчилик чақирадиган тош сифатида машҳур. Уни тоғдан 
олинишига ишора берилмоқда.  


